
Претседателот Буш, со генералниот секретар на НАТО Де Хоп Шефер, учествува на 

Церемонијата на потпишување на Протоколите за притстапување на Албанија и 

Хрватска кон НАТО 
 
Претседателот Буш 

Ви благодарам на вашето непоколебливо водство и вашата храброст. Амбасадори, ви 

благодарам што ни се придруживте. Амбасадорот на Хрватска и Албанија се овде поради 

посебни причини. Конгресменот Енгел, мислам дека е овде (смеа). Токму пред нас. 
Конгресмену, навистина ни е посебна чест што одделивте време да дојдете. Заменик 

секретару Ингланд, и претседавачот на здружениот генерал-штаб, адмирал Мулен, ви 

благодарам што дојдовте.  Амбасадори, представници на администрацијата, членови на 

дипломатскиот кор, пријатели на слободата: Добредојдовте, мило ми е што сте овде. Ова е 

посебен момент во успешната приказна за човечката слобода, кога Америка формално ја 

објавува својата подршка на влегување на Албанија и Хрватска во НАТО. 
 
Денешната церемонија е празник на две млади и енергични демократии во потрага по 

преземање нови одговорности во време на тероризам и време на војна. Го зајакнуваме 

партнерството на Америка со држави кои беа заробени во стегите на комунизмот. 

Пресреќни сме пожелувајки им огромно добредојде на луѓето на Албанија и Хрватска во 

најголемиот сојуз за слобода што светот некогаш го видел. 
 
САД се горди што од самиот почеток ги поддржуваа аспирациите за НАТО на овие 

дрќави. Лора и јас со задоволство се сеќаваме на нашите посети на Тирана и Загреб, каде 

сретнавме луѓе кои му покажуваат на светот што значи потенцијалоти ветувањето на 

човековата слобода. Граѓаните на Албанија и Хрватска ги надминаа војните и тешкотиите, 
изградија мирни врски со соседите, и им помогнаа на другите млади демократии да ги 

изградат и зајакнат своите слободни општества. Луѓето на Албанија и Хрватска помагаат 

во придвижувањето на светот поблиску до големиот триумф на историјата: Европа која е 

една и цела, Европа која е слободна, Европа која е во мир. 
 
Поканата за приклучување кон НАТО е признание за тешките реформи што овие две земји 

ги преземаа на патот кон просперитет и мир. За возврат, членството на НАТО нуди 

ветување за безбедност и стабилност. САД и нашите НАТО сојузници стојат обединети во 

одбрана на нашите членки. Откако Албанија и Хрватска формално ќе се придружат кон 

НАТО, нивните граѓани ќе знаат дека ако некоја држава ја загрози нивната безбедност, 

секоја членка на нашиот Сојуз ќе биде на ниван страна. 

 
Патот на реформите не завшува со влезот во НАТО. Секоја членка на Алијансата има 

одговорност да ја подобри, промовира и одбрани каузата на демократија. Јас сум убеден 

дека Албанија и Хрватска ќе ги исполнат своите заложби да ги зајакнат нивните 

демократски институции како и системите на слободен пазар.  

Влезот на Албанија и Хрватска во НАТО се еден историски чекор за Балканот. Во време 

од само една деценија, овој регион, се трансформира од регион засегнат од војна до 

регион кој придонесува за мир и стабилност. Америка го очекува денот кога сите народи 

на Балканот ке бидат во НАТО – вклучувајќи ја и Македонија. Му благодарам на 

Македонскиот амбасадор што денес е овде со нас.  Ние сме горди на чекорите кои ги 
презмате да ја зајакнете вашата демократија. Големата НАТО Алијанса чува место за вас 

на нашата масa. Го очекуваме вашиот прием во НАТО како полноправна членка што е 
можно побрзо. 

Нашите држави бараат пат за НАТО –  други држави бараат пат до членството во НАТО, и 

тие ја имаат полната поддршка од владата на Соединетите Држави. Денес, јас ја 

повторувам Амерканската заложба да се поканат во НАТО Украина, Грузија, Босна и 

Херцеговина и Црна Гора. Вратата за влез во НАТО останува отворена за луѓето во 

Србија, доколку го одберат тој пат. Сите овие држави го ценат благословот на слободата, 

бидејќи тие ја паметат  болката на тиранијата. Тие ја делат сериозната заложба на НАТО 

да го брани слободното од неслободното и слабото од силното.  

Трајната сила на НАТО Алијансата е тестамент за трајната моќ на слободата. 

Проширувањето на оваа Алијанса ќе води до еден посигурен и понадежен свет. Во името 

на мојот народ, им честитам на народите на Албанија и Хрватска за ова историско 

достигнување. Нека вашите деца засекогаш ги почитуваат битките што ги издржавте. Нека 

приказните за Албанија и Хрватска бидат светло за оние кои остануваат во мракот на 

тиранијата. И нека вашиот пример им помогне и ги води до посветол ден. 


